
ᓄᓇᓕᓐᓄᑦ ᑐᓴᖅᑎᑎᔾᔪᑦ
ᐸᓐᓂᖅᑑᒥ ᕼᐊᒻᒪᓚᒃᑯᑦ, ᓄᓇᕘᒥ, ᐱᓕᕆᖃᑎᖃᖅᑐᑎᒃ ᓄᓇᕘᒥ ᐃᒪᓕᕆᔨᒃᑯᑦ ᑲᑎᒪᔨᖏᓐᓂᒃ (NWB),  ᓄᑖᕈᖅᑎᑦᑎᔭᕆᐊᖃᕐᖓᑕ ᕼᐊᒻᒪᓚᒃᑯᑦ ᐃᒥᕐᒧᑦ ᓚᐃᓴᖓᓂᒃ. ᓇᓗᓇᐃᒃᑯᑕᓕᒃ “B” ᓚᐃᓴᖓᑕ ᓈᓴᐅᑎᖓᑦ 3BM-PANG 1417 ᓄᑖᕈᖅᑎᒋᐊᖃᕐᖓᑦ. ᕼᐊᒻᒪᓚᒃᑯᓪᓕ ᑐᔅᓯᕋᖅᑯᑦ ᓄᑖᕈᖅᑎᑦᑎᔪᒪᓪᓗᑎᒃ ᓚᐃᓴᖓᓐᓂᒃ ᓇᓗᓇᐃᒃᑯᑕᓕᒻᒥᒃ “A” ᐅᑭᐅᓄᑦ 15-ᓅᖓᔪᒥᒃ. ᐅᖄᓚᐅᑎᒃᑯᑦ ᑲᑎᒪᖃᒌᓚᐅᖅᑐᑦ ᐊᒻᒪᓗ ᑐᓴᐅᒪᑎᑦᑎᔭᕆᐊᖃᕐᓂᕐᒥᓂᒃ ᑲᑎᒪᔾᔪᑎᖃᓚᐅᕐᒥᔪᑦ (ᑏᓰᒡᕙ 5 ᐊᒻᒪᓗ 6, 2017ᖑᑎᓪᓗᒍ). ᑭᖑᓂᐊᒍᓪᓕ, ᕼᐊᒻᒪᓚᒃᑯᑦ ᐱᓇᓱᐊᒃᑲᓐᓂᓕᓚᐅᖅᑯᑦ ᑐᐊᕕᕐᓇᓂᖅᐹᒃᑯᑦ ᑕᒪᑐᒥᖓ ᓚᐃᓴᑖᕋᓱᓐᓂᕐᒥᒃ  ᐃᒪᓕᕆᓂᕐᒨᖓᔪᒥᒃ. ᑕᒪᓐᓇ, ᑕᖅᑭᒐᓚᓐᓂᒃ ᐱᓇᓱᐊᓚᐅᕐᑕᕗᑦ, ᑖᒃᑯᐊ ᓄᓇᕘᒥ ᐃᒪᓕᕆᔨᒃᑯᑦ ᑲᑎᒪᔨᖏᑦ ᑲᔪᓯᑎᑦᑎᔪᓐᓇᕐᓯᓯᒪᒻᒪᑕ ᐃᓄᓐᓂᒃ ᑐᓴᖅᑎᑦᑎᔪᒪᓪᓗᑎᒃ ᕼᐊᒻᒪᓚᒃᑯᑦ ᐱᓐᖑᐊᕐᕕᖓᓂ ᐸᓐᓂᖅᑑᖅ ᓄᓇᕘᒥ (ᒫᔅᓯ 21 ᐊᒻᒪᓗ 22, 2018-ᖑᓕᖅᐸᑦ).
ᐊᐱᖅᑯᑕᐅᔪᑦ ᐅᖃᐅᓯᒃᓴᐅᔪᓪᓗ ᐃᒥᕐᒧᑦ ᓚᐃᓴᑖᕋᓱᓐᓂᕐᒨᖓᔪᑦ ᒪᑯᐊ: ᐃᒥᖅᑕᖅᑕᐅᓂᕐᒧᑦ ᐃᒥᕐᒥᓪᓗ ᐊᑐᕐᓂᕐᒥᒃ, ᑯᒡᕕᓴᕐᕕᒻᒥᒃ, ᐊᔅᓯᕕᒻᒥᑦ ᑲᒪᑦᑎᐊᓂᕐᒥᒃ. ᑕᒪᒃᑯᐊ ᐅᖃᐅᑕᐅᔪᒫᖅᑐᑦ ᐊᐱᖅᑯᑕᐅᕙᑦᑐᑦ ᑐᓴᖅᑎᑦᑎᓂᖃᓕᖅᑲᑕ, ᑕᐃᒪᐃᒋᐊᖃᕈᑎᒃ. ᐃᒻᒪᖄ ᐅᖃᐅᑕᐅᒐᔭᖅᑐᑦ ᒪᑯᐊ ᐃᓚᖏᑦ: 
· ᖃᐅᔨᓴᖅᑕᐅᕙᓐᓂᖏᑦ ᑰᒐᓛᓐᓂᖓᓂᒃ ᐊᔅᓯᕕᒻᒦᖔᕐᑐᒥᒃ ᐊᒻᒪᓗ ᓴᕕᕋᔭᒃᑯᕕᒻᒦᖔᕐᑐᒥᒃ
· ᖃᐅᔨᓴᖅᑕᐅᕕᖓ ᓇᓗᓇᐃᕐᑕᐅᓗᓂ ᓇᑭᑦ ᐱᒋᐊᕐᓯᒪᒻᒪᖔᑦ (ᑰᒐᓛᓐᓂᖓ);
· ᖃᓄᑎᒋ ᐃᒥᕐᒥᒃ ᐊᑐᕆᐊᖃᕐᒪᖔᑕ ᕼᐊᒻᒪᓚᒃᑯᑦ, ᒥᓪᓗᐊᑎᑦᑎᔭᕆᐊᖃᕐᓂᖏᑕᓗ ᐊᑭᒋᒋᐊᓕᖏᓪᓗ, ᐊᒻᒪᓗ ᐊᑦᑐᕐᑕᐅᓂᖃᕐᓯᒪᒻᒪᖔᑦ ᐊᓚᓂᐅᑉ ᑰᖓᑦ (ᐃᒥᖅᑕᕐᕕᒃ);
· ᐊᑐᕈᓐᓃᕐᑎᑕᐅᓂᕆᔭᕆᐊᖃᕐᓂᐊᕐᑕᖓ ᐃᒻᒪᐃᕕᐅᓚᐅᖅᑐᖅ ᐃᒥᖅᑕᐅᑎᓄᑦ;
· ᖃᓄᐃᓕᖓᓕᕐᒪᖔᖅ ᑭᓈᓗᓐᓄᑦ ᑯᒡᕕᓴᕐᕕᐅᕙᓚᐅᖅᑐᖅ ᐊᑐᕈᓐᓃᖅᑎᑕᐅᔭᕆᐊᖃᕐᓂᐊᕐᓂᕆᔭᖓᓗ;
· ᐊᔅᓯᕕᒃ ᐊᑐᕐᑕᐅᓂᕆᕙᑦᑕᖓᑦ (ᐆᑦᑑᑎᒋᓗᒍ, ᑭᓲᓂᖏᑦ ᒪᓕᑦᑐᒋᑦ ᓴᓂᕐᕙᐃᕙᓐᓂᖅ, ᐃᑭᑕᐅᕙᓐᓂᖏᑦ, ᐊᑦᑕᓇᕐᑐᑦ ᐊᓯᖏᓪᓗ); ᐊᒻᒪᓗ,
· ᓯᕗᓂᕆᓂᐊᕐᑕᑎᓐᓄᑦ ᐸᕐᓇᐅᑎᖃᕐᓂᖅ ᐊᔅᓯᕕᔅᓴᒥᒃ. 

